ՀԻՄՆԱՎՈՐՈՒՄ

««ՖՈՒԴԼԱԲ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ՄԱՅԼԵՌ» ԱԶԱՏ ՏՆՏԵՍԱԿԱՆ ԳՈՏՈՒ ՇԱՀԱԳՈՐԾՈՂՆԵՐԻ ՌԵԵՍՏՐՈՒՄ ՆԵՐԱՌՎԵԼՈՒ ՀԱՄԱՐ ՆԵՐԿԱՅԱՑՎԱԾ ՀԱՅՏԸ ՄԵՐԺԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ ՄԱՍԻՆ


1. Անհրաժեշտությունը
Հիմք ընդունելով «Ֆուդլաբ» ՍՊԸ-ի կողմից «Մայլեռ» ազատ տնտեսական գոտու շահագործողների ռեեստրում ներառվելու համար ներկայացված հայտը, Ազատ տնտեսական գոտիների հարցերով միջգերատեսչական հանձնաժողովի (այսուհետ` Հանձնաժողով) եզրակացությունը` անհրաժեշտություն է առաջացել մշակելու սույն Որոշումը:

1. Ընթացիկ իրավիճակը և խնդիրները
Հայաստանի Հանրապետության կառավարության 2024 թվականի օգոստոսի 15-ի N 1302-Ա որոշմամբ ՀՀ Արագածոտնի մարզի Ապարան համայնքի Եղիպատրուշ բնակավայրում ստեղծվել է «Մայլեռ» ազատ տնտեսական գոտին։ 2024 թվականի սեպտեմբերի 27-ին ՀՀ էկոնոմիկայի նախարարության և «Մայլեռ» ՍՊԸ-ի միջև կնքվել է վերոնշյալ ազատ տնտեսական գոտու կազմակերպման մասին պայմանագիրը: Գոտու մեկնարկը տրվել է 2025 թվականի մայիսին: 
«Ֆուդլաբ» ՍՊԸ-ի կողմից Հանձնաժողովին է ներկայացվել «Մայլեռ» ազատ տնտեսական գոտու շահագործողների ռեեստրում ներառվելու համար համապատասխան հայտ: Գործարար ծրագրի՝ Հանձնաժողովի անդամների գնահատման արդյունքում արձանագրվել  է, որ միջին թվաբանական գնահատականը կազմել է անցողիկ շեմից ցածր: Միաժամանակ, համաձայն Հայաստանի Հանրապետության կառավարության 2019 թվականի հունիսի 6-ի թիվ 727-Ն որոշման հավելված 5-ի 7.1. կետի՝ «Հանձնաժողովի անդամներից առնվազն երեքի կողմից գործարար ծրագրի անցողիկ շեմից ցածր գնահատման դեպքում հայտի վերաբերյալ տրվում է բացասական եզրակացություն»։
      Հետևաբար, հիմք ընդունելով վերոնշյալ կետը՝ «Ֆուդլաբ» ՍՊ ընկերության կողմից «Մայլեռ» ազատ տնտեսական գոտու շահագործողների ռեեստրում ներառվելու համար ներկայացված հայտը Հանձնաժողովի գնահատականների ամփոփման արդյունքում ենթակա է մերժման։

1. Տվյալ բնագավառում իրականացվող քաղաքականությունը
     «Մայլեռ» ազատ տնտեսական գոտում շահագործողների գործունեությունը հնարավորություն կընձեռի ներգրավել ներդրումներ, ստեղծել նոր աշխատատեղեր, խթանել զբոսաշրջության զարգացումը։ ԱՏԳ-ի գործառնական տեսակը սահմանված է որպես ծառայությունների մատուցման, մասնավորապես՝ զբոսաշրջային-ռեկրեացիոն՝ հետևյալ ոլորտներում՝ ճոպանուղիներով ուղևորափոխադրումներ, կացության կազմակերպում, հանրային սննդի կազմակերպում, մարդատար ավտոմոբիլների և թեթևաքաշ փոխադրամիջոցների վարձույթ, զվարճանքի և սպորտի պարագաների վարձույթ, զբոսաշրջային գործակալությունների, զբոսաշրջային օպերատորների գործունեությունը, տեղերի ամրագրման և զբոսաշրջության ոլորտի այլ ծառայություններ, վեհաժողովների, առևտրային ցուցահանդեսների կազմակերպում, ինչպես նաև սպորտի, զվարճությունների և հանգստի կազմակերպման բնագավառում գործունեություն։

1. Կարգավորման նպատակը և բնույթը
[bookmark: _Hlk114320419]Որոշման նպատակն է մերժել «Ֆուդլաբ» ՍՊ ընկերության կողմից «Մայլեռ» ազատ տնտեսական գոտու շահագործողների ռեեստրում ներառվելու համար ներկայացված հայտը՝ հիմք ընդունելով հանձնաժողովի եզրակացությունը:   

1. Նախագծի մշակման գործընթացում ներգրավված ինստիտուտները և անձիք
Հայաստանի Հանրապետության կառավարության որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից:

1. Ակնկալվող արդյունքը
«Ֆուդլաբ» ՍՊԸ-ի կողմից «Մայլեռ» ազատ տնտեսական գոտու շահագործողների ռեեստրում ներառվելու համար ներկայացված հայտի մերժում:

1.  Այլ տեղեկություններ (եթե այդպիսիք առկա են)
Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացում կամ նվազեցում չի նախատեսվում:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026 թթ. ծրագրի «2. ՏՆՏԵՍՈՒԹՅՈՒՆ» կետից։ Արդյունաբերության երկարաժամկետ մրցունակության տեսանկյունից Կառավարությունը քայլեր է ձեռնարկելու ինչպես տեղական, այնպես էլ միջազգային շուկաներում տարատեսակ տեղական արտադրանքների ներկայացվածության, արտահանման շուկաների դիվերսիֆիկացման և արտահանման խթանման ապահովման ու զարգացման ուղղությամբ:


